
Nutrition psearch with grazing ruminants. Native pasture is stillthe main
source of feed supply for the sheep and beef cattle industries. Apparently
an inadequate intake of digestible nutrients puts a limitation on animal
production. Due to the seasonal pattern in rainfall any animal production
system should take into account not only the needs of the animal but those
of the plants as well. This is where the animal scientist and pasture scien-
tist will have to join forces in research programmes.

Information on the chemical composition of South African native pastures
is given. Unfortunately the chemical analyses were done on samples of
plant material collected manually. The shortcomings of such a practice
are discussed. Very limited information on intake of digestible nutrients
by grazing ruminants utilizing the pasture is available.

Availability of pasture and its influence on feed consumption is discussed.
An increase in intake with an increase in pasture availability is possibly
the result of the greater ease of harvesting the material and the opportuni-
ty for selection giving rise to a higher concentration of nutrients in the diet.

The performance of animals utilizing a pasture still remains the most
reliable indication of its potential. When performance is unsatisfactory an
estimation of digestible nutrient intake under grazing conditions becomes
necessary. Some of the techniques for estimating feed intake of grazing
ruminants are discussed briefly. Only with information on intake of digestible
nutrients in relation to the needs of the grazing animal is it possible to
develop sound supplementary feeding strategies.
S. Atr.  J. Anim.5ci. ,1983, 13: n2-N

Natuurlike weiding is steeds die belangrikste voedingsbron vir die skaap-
en vleisbeesbedryf. Onvoldoende inname van verteerbare voedingstowwe
plaas 'n beperking op die produksie van die diere wat hierdie weidings benut.

Inligting oor die chemiese samestelling van veldweiding in Suid-Afrika
word kortliks bespreek. Die tekortkominge van hierdie ontledings word
uitgewys omdat die monsters volgens menslike oordeel versamel is. Baie
min inligting oor die inname en verteerlcaarheid van weidings is beskikbaar.

Die verwantskap tussen die selektiewe weigewoonte van die dier en in-
name word bespreek. In teenstelling met die bestaande kennis oor faktore
wat plante onaanvaarlcaarvir diere maak is baie min bekend oor die faktore
wat sekere plante baie aanvaarbaar maak.

Die prestasie van die diere bly steeds die mees betroubare indikasie van
die voedingspotensiaal van weiding. Waar prestasie nie na wense is nie
behoort 'n beraming van die verteerlcare voedingstofinname gemaak te word.
Slegs wanneer kennis oorvoCdingstofinname in verhouding tot die weidende
dier se behoeftes bestaan, word dit  moonlik om aanvullende
voed ingspraktyke te ontwikkel.
S.-Afr. Tydskr. Veek, 1983, 13: N2-N8

Inleiding

Ongeveer 85 9o van Suid-Afrika se totale landoppervlakte be-
sturan uit natuurlike weiding. Hierdie weidings kan dierlike prG
dukte met'n minimum van gesubsideerde energie produseer.
Trouens die natuurlike weidings kan op geen alternatiewe wyse
vir voedselproduksie, as deur die herkouer, aangewend word
nie. Indien die produsent en ook die navorser werklik belang
het in die produksie van vleis vir menslike gebruik, moet die
benutting van die natuurlike weidings deur die herkouer ho6
prioriteit geniet.

'n Onvoldoende voedingstofinname is waarskynlik die
belangrikste enkele faktor wat 'n beperking op die pro-
duksietempo van weidende herkouers plaas. Die hoeveelheid
weiding wat vrywillig deur die weidende herkouer ingeneem
word is afhanklik van die volgende drie faktore:
(t) die beskikbaarheid van geskikte weiding;
(it) die fisiese en chemiese samestelling van die weiding;
(iii) die voedingsbehoeftes van die dier.
Dit dui dus op die belangrikheid om hierdie faktore wat in-
name beinvloed eerstens te verstaan en te kwantifiseer en
tweedens tot voordeel vir optimale diereproduksie aan te wend.

In die Suid-Afrikaanse situasie is dit so dat daar as gevolg
van die siesoenspatroon van re€nval, nie slegs aandag aan op-
timale diereproduksie gegee kan word nie. Die behoefte van
die weiding in terme van sy groeisiklus en translokasie van
voedingstowwe, stel sekere eise vir die beveiliging en voort-
bestaan van hierdie belangrike natuurlike hulpbron. Dit
beteken dat in enige navorsingsprogram waadn die voedings-
potensiaal van natuurlike weidings bestudeer word, die belange
van beide biologiese entiteite, naamlik die weidende dier, en
die weidingsplante in aanmerking geneem moet word. Die
veekundige en die weidingkundige sal dus in noue samewer-
king die navorsing met betrekking tot die optimale benutting
van natuurlike weidings moet beplan en uitvoer.

Dit is ongelukkig 'n benadering wat tot betreklik onlangs
nie toepassing in die praktyk op navorsingsgebied in Suid-
Afrika gevind het nie. Die weidingkundige het hom hoofsaaklik
op die ekologiese aspekte toegespits terwyl die veekundige
ondersoeke uitgevoer het onder omstandighede wat vanuit 'n

plantkundige oogpunt nie altyd verantwoordbaar was nie.

Die blote feit dat daar gepraat word oor voedingsnavorsing
met die weidende dier, impliseer dat daar sekere probleme is
wat 'n beperking op diereproduksie plaas. Teen hierdie agter-
grond moet daar gekyk word na watter inligting beskikbaar
is oor natuurlike weiding en wat daar gedoen behoort te word
om hierdie komplekse studieveld te probeer verstaan.

Bespreking
Chemiese samestelling en verteerbaarheid
Ho€ kwaliteit voere of weidings voorsien proteien, minerale
en energie in verhouding tot die dier se behoeftes. Chemiese
samestelling wat algemeen gesien word as 'n indikasie van
kwaliteit, word op verskeie maniere uitgedruk. Dit varie€r
vanaf die rowwe beskrywing volgens die Weende ontleding-
stelsel, tot 'n presiese definisie van 'n enkele chemiese kom-
ponent. Die beskrywing van chemiese samestelling in terme
van selinhoud ('cell contents') en selwande ('cell walls') maak
voorsiening vir die skeiding van plantmateriaal in fraksies met
'n ho€ en lae beskikbaarheid of benutbaarheid vir herkouers
(Van Soest, 1967).

Proteieninhoud

Grasse bevat normaalweg minder ruproteien as peulgewasse.
Die ruproter'eninhoud van peulgewasse daal selde onder 9 Vo -
'n waarde wat algemeen aanvaar word as die minimum be-
hoefte vir herkouers. In 'n opname wat deur Norton (1982)
gerapporteer is, het 53 Vo van tropiese grasmonsters wat deur
hom ondersoek is, 'n ruproter'eninhoud van laer as 9 9o gehad.
Hierdie lae ruprotei'eninhoud van tropiese grasse plaas 'n ern-
stige beperking op diereproduksie. In die vegetatiewe groei-
stadium is die ruprotei'eninhoud van grasse redelik hoog en
dit is eers met die bereiking van volwassenheid wat dit tot'n
vlak daal waar dit 'n ernstige beperking op kwaliteit van
weiding vir diereproduksie plaas.

Minerqslinhoud

De konsentrasie, balans en voorkoms van minerale in weidings
wissel na gelang van plantspesie, groeistadium en beskikbaar-
heid van hierdie minerale in die grond. Die mate waarin die
relatiewe proporsies van elemente in weidings die behoeftes van
die mikro-organismes en die van die gasheer bevredig, bepaal
in'n groot mate die kwaliteit van weiding. 'n Tekort aan enige
van die 17 elemente wat as noodsaaklik beskou word, sal 'n

beperking op vertering, absorpsie en die benutting van al die
voedingskomponente plaas. Toksiese peile van hierdie elemente
sal presies dieselfde effek h0. Die kwaliteit van die weiding sal
gevolglik net beihvloed word wanneer die konsentrasies van
die verskillende elemente buite die grense val wat as optimaal
vir diereproduksie beskou word.

Verteerbaarheid

Die verteerbaarheid van tropiese gras, trouens van enige gras,
daal konstant met 'n vordering in groeistadium. Opvallende
spesieverskille kom voor in die jong groeistadium asook in die
tempo waarmee verteerbaarheid afneem. Voorts toon spesies
met 'n aanvanklike ho6 verteerbaarheid'n vinniger daling soos
wat groeistadium vorder as die met'n aanvanklike lae verteer-
baarheid.

Inligting met betrekking tot Suid-Afrikaanse veldweiding

Die botaniese samestelling van die veldweiding in die RSA,
waarvzrl sowat 65 Vo in die ariede of semi-ariede dele van die
land gele6 is (Tidmarsh, 1966), bestaan uit 'n wye verskeiden-
heid van grasse, bossies, struike en bome (Acocks, 1953). As
gevolg van die seisoensaard van die reEnval en grondverskille,
varie€r nie alleen die botaniese samestelling van die basale
bedekking nie, maar ook die kwaliteit daarvan. Die karakteris-
tieke patroon van die kwaliteit van die weiding in die somer-
re€ngebiede toon 'n hoogtepunt gedurende die somer met 'n

laagtepunt gedurende die drod wintermaande (Du Toit, Louw
& Malan, l9at0 a, b; Swart, Van Schalkwyk, Hugo & Venter,

1963; Oellerman, 1965 a, b; Lombard, 1966; Van Schalkwyk,
Lombard & Vorster, 1968; Van Niekerk, 1968; Louw, 1969;
Louw, 1978). Hierdie wisseling in kwaliteit het 'n baie sterk
invloed op die produksie en veral die reproduksie van die diere
(Van der Merwe, 1970).

Volgens die klassieke werk van Du Toit et al. (1940 a, b\
is die twee voedingstowwe wat die produksie van diere die
meeste beperk ruproteien en fosfor. Du Toit et al. (1940 a,
b) toon dat die ruproteien- en fosforinhoud van grasveld
gedurende die somer wissel tussen 7,0 en 9,0 Vo en 0,12 en
0,17 Vo onderskeidelik. Die ooreenstemmende syfers vir die
wintermaande is 3,3 tot 4,0 Vo en 0,05 tot 0,07 90. Die
ruproter'en- en fosforinhoud van bossieveld oor 'n jaar periode
wissel tussen 7,0 tot 10,0 Vo en 0,ll tot 0,20 Vo.

Die drastiese afname in die ruprotei'eninhoud van grasveld
gedurende die winter is skynbaar een van die faktore wat 'n

groot beperking op diereproduksie plaas (Swart et al., 1963;
Louw, 1969; Pratchett, Capper, Light, Miller, Rutherford,
Rennie, Buck & Trail, 1977). Die lae fosforinhoud van die
grasweiding plaas'n verdere beperking op groei en reproduksie
van veral beeste (Bisschop, 1964; Niemann, Lombard & Van
Schalkwyk, 1963).

In teenstelling met die relatiewe groot hoeveelheid inligting
oor die chemiese samestelling van natuurlike weidings, is daar
betreklik min bekend oor die verteerbaarheid en vrywillige in-
name daarvan deur herkouers. 'n Skerp daling in die verteer-
baarheid van veldhooi gedurende die wintermaande is aange-
toon deur Swart et al. (1963) asook Van Schalkwyk et ol. (1968
a, b). Volgens Niemann et al. (1963) word die relatiewe tekorte
aan fosfor en ruproteien in die herfs en winter oorskadu deur
'n lae inname van verteerbare energie. Die vraag ontstaan dan
oor watter invloed veral die lae ruproter'eninhoud op die verteer-
bare energie-inname het. Hierdie moontlike interaksie tussen
chemiese samestelling, verteerbaarheid en vrywi[ige irurame het
aanleiding gegee tot vele ondersoeke op die gebied van aan-
vullende voeding.

Aanvullende voedingspraktyke is in Suid-Afrika hoofsaak-
lik gebaseer op chemiese ontledings van natuurlike weidings
en konvensionele verterings- en innameproewe. Kennedy (1962)
maak tereg melding van die volgende twee tekortkominge in
hierdie benadering: (i) die plantmateriaal waarop die ontledings
uitgeioer word, is nie ver[eenwoordigend van die dieet van die
weidende dier nie; (ii) daar is nie noodwendig 'n verwantskap
tussen chemiese samestelling en voedingswaarde nie. Soortge-
lyk is die sny van veldgrashooi en die evaluering daarvan in
konvensionele verteringsproewe onderhewig aan ernstige kri-
tiek (Streeter, 1969). Dit word dan ook onomwonde deur
McDonald (l%8) gestel dat die voedingswaarde van 'n weiding
ondersoek behoort te word onder praktiese weidingstoestande.
Op grond van die verskil tussen die resultate van Engels, Van
Schalkwyk & Hugo (1969), Engels (1972) en Engels & Malan
(1978) en di6 van Swart et al. (1963) en Van Schalkwyk et al.
(1968 a, b) moet die siening van McDonald (1968) onderskryf
word. Swart et al. (1963) en Van Schalkwyk et al. (1968 a,
b) het van konvensionele verteringsproewe gebruik gemaak,
terwyl daar in die ander ondersoeke van nuwere tegnieke
gebruik gemaak is.

Die resultate van Du Toit et al. (1940 a, b) en Louw (1969;
1978) dui op 'n ernstige ruprotei'en- en fosfortekort in
weidingsmateriaal wat met die hand volgens menslike oordeel
versamel is. Die vryweidende herkouer is aan'n verskeidenheid
van plante blootgestel, waaruit 'n keuse volgens sekere
voorkeure gemaak word.

Dit is gevolglik logies om die afleiding te maak dat die

chemiese samestelling van di€ materiaal wat deur die weidende
dier op 'n gemengde veldweiding ingeneem word, sal verskil
van die wat met die hand versamel word. Hierdie vermo6 van
die dier om materiaal van ho€r kwaliteit te selekteer is oor en
oor deur navorsing bewys (Hardison, Reid, Martin &
Woolfolk, 1954; Weir & Torell, 19591' Van Dyne & Meyer,
1964; Engels & Malan, 1973). Voorts moet daar ook gelvys
word op die bevindings dat skape meer selektief vreet as beeste
in die sin dat eersgenoemde weidingsmateriaal inneem met'n
ho€r verteerbaarheid en gunstiger chemiese samestelling (Van
Dyne & Heady, l%5; Engels, 1972; Dudzinski & Arnold, 1973;
Langlands & Bowles, 1976; Langlands & Sanson, 1976). Dit
impliseer gevolglik dat die benadering met betrekking tot 'n

aanvullende voedingsprogram vir beeste en skape wat dieselfde
weiding benut, sal verskil.

Die omvang van verskille in ruproteieninhoud en verteer-
baarheid van veldweiding van die Noordkaap wat met die hand
en deur slukdermgefistuleerde beeste op 'n maandelikse
basis oor 'n periode van drie jaar versamel is, word in Figuur
I aangetoon. Die verskille is opvallend met verreikende prak-
tiese implikasies. Die verwantskap tussen die ruprotei'eninhoud
in die handversamelde plantmateriaal en die in die plant-
materiaal wat deur die beeste ingeneem is, was laag. Soortgelyk
was die verwantskap swak tussen die verteerbaarheid van hand-
versamelde materiaal en die deur die beeste ingeneem. Volgens
resultate van Engels (ongepubliseerd) wil dit voorkom asof die
stikstofkonsentrasie in die misuitskeiding moontlik 'n goeie in-

dikasie van die stikstofinhoud van die dieet van vrvweidende
beeste kan wees.

Vrywil l ige inname van weidings deur herkouers
'n Onvoldoende inname van verteerbare voedingstowwe is di6
belangrikste beperkende faktor op diereproduksie onder wei-
dingstoestande. Volgens Blaxter Q964) is voedingswaarde die
resultaat van drie komponente, naamlik voedingstofinhoud,
verteerbaarheid en vrywillige inname. So toon Blaxter (1969)
aan dat wanneer die verteerbaarheid van 'n hooi van 50 tot
ffi Vo styg, die voedingswaarde nie met slegs 20 9o toeneem
nie. As gevolg van die positiewe verwantskap tussen verteer-
baarheid en vrywillige inname van dro6 ruvoer, het die energie-
retensie in terme van produksie van 0,57 MJ tot2,78 MJ per
dag toegeneem wat 'n verhoging van bykans 500 9o verteen-
woordig. Dit beklemtoon die noodsaaklikheid om daardie
faktore wat vrywillige inname van weiding beihvloed te iden-
tifiseer en vervolgens te kwantifiseer. Hierdie faktore kan dan
manipuleer word tot voordeel van die weidende dier.

Voedingsproewe met ruvoere onder gekontroleerde toes-
tande het reeds verskeie faktore aangedui wat inname
berhvloed. Die hooffaktore wat inname beheer, is volgens Min-
son (1982), (i) die proporsie van die onverteerbare fraksies in
die voer, (ii) die tyd van deurgang van hierdie onverteerbare
gedeelte deur die spysverteringskanaal, (iii) die grootte van die
rumen. Voere verskil in terme van die tyd wat benodig word
om dit af te breek tot by'n grootte van die deeltjies wat uitvloei

Figuu 1 Die vert€€rbaarheid van organiese materiaal (OM) en ruproteieninhoud (asvrye basis) van plantmateriaal wat op veldweiding met die hand
en deur slukdenngefistuleerde diere v€rsamel is.

uit die rumen moontlik maak.
Die chemiese faktore in weidings wat inname bernvloed word

deur Minson (1982) in die volgende twee kategorie€ ingedeel.
(i) Chemiese faktore wat verband hou met die konsentrasie

en die samestelling van die veselfraksie.
(ii) Voedingstowwe wat as essensieel beskou word vir die

mikro-organismes van die rumen en vir die gasheer.
Minson (1982) toon voorts aan dat inname verband hou met
'n wye reeks selwand- en selinhoudfraksies, maar dat groot
verskille in inname nie altyd aan die hand van verskille in
chemiese samestelling verklaar kan word nie. Inname van
weidings daal tot benede die peil wat deur fisiese eienskappe
van die weiding dikteer word waar tekorte aan sekere voeding-
stowwe voorkom.

Die verbond tussen selektiewe weigewoontes en inname

Baie inligting bestaan met betrekking tot die botaniese
samestelling van die dieet van weidende herkouers (Van Dyne,
Brockington, Szoes, Duek & Ribic, 1980). Die gevolgtrek-
kings wat uit hierdie inligting gemaak kan word, is ongeluk-
kig betreklik vaag. Die rede hiervoor is daarin gele€ dat die
meeste studies spesifiek vir'n lokaliteit was en ook omdat die
beskrywing van die eienskappe van die plantegroei onvol-
doende was.

Dit is normaalweg moontlik om die onaanvaarbaarheid van
individuele plantspesies of gedeeltes daarvan te verklaar aan
die hand van spesifieke cheniiese bestanddele of 'oppervlakte

eienskappe' (Arnold,1964; Heady, 1975'). Daar is ongelukkig
baie minder sekerheid oor die eienskappe in plante waaryoor
diere 'n ho€ voorkeur toon. 'n Veiklaring aan die hand van
die afwesigheid van'ongewenste eienskappe' is nie oortuigend
nie. Arnold & Hill OnD en Arnold (1981) gee'n baie deeglike
oorsig oor die beginsels wat ter sprake is in die voorkeure wat
weidende diere openbaar. 'Arnold (1981) states categorically
that the plant components measured in conventional proximate
analyses cannot influence preference directly because they are
not chemical entities active at the molecular level. He also sug-
gests that, because of the complexity of the matrix of plant
and animal factors influencing preference, any attempt to idar-
tify "palatability factors" in plant species is likely to be wasted
effort.'

Die verband tussen inname en beskikbsarheid von weiding

Verskille in voedingstofinhoud of in die strukturele samestel-
ling van plante het'n baie groot invloed op vrywillige inname.
Hierdie faktore kan baie maklik in konvensionele voedings-
proewe ondersoek word. Die invloed van faktore soos verteer-
baarheid op vrywillige inname geld heelwaarskynlik by beide
ruvoere in konvensionele voedingsproewe en weidingstoe-
stande. Dit is egter so dat die inname van weidings ook deur
nie-voedingsfaktore beihvloed word. In di6 verband word daar
veral gedink aan die massa beskikbare weiding en die versprei-
ding daarvan in die kampe.

Die ho6r inname met 'n toename in beskikbare weiding het
waarskynlik te doen met die groter gemak van die proses van
'bymekaarmaak' (Arnold & Dudzinski, 1966) of met die groter
geleentheid vir seleksie (Hamilton, Hutchinson, Annis & Don-
nelly, 1973) wat aanleiding tot 'n ho€r konsentrasie van
voedingstowwe in die dieet gee (Chacon & Stobbs, 1976\.
Weidinginname per eenheid tyd (I) is die produk van die tyd
wat die dier wei (GT), en die tempo van weidinginname per
eenheid tyd gewei (RI). Die tempo van weidinginname op
sigself is die produk van die hoeveelheid weiding ingeneem per
'hap' (IB) en die tunpo van 'hap' gedurende die weiproses (RB)

(Allden & Whittaker, 1970). Dus is I : IB x RB x GT.
Hierdie benadering is 'n oorvereenvoudiging van die probleem
van inname mitar dit beklemtoon ten minste die inherente eien-
skappe van'n weiding wat'n invloed op weidinginname deur
diere sal h€.

Dit blyk dus duidelik uit die voorafgaande bespreking dat
kennis aangaande die vrywillige inname van diere onontbeerlik
is in die beraming van die voedingspotensiaal van weidings.
Kennis van die kwalitatiewe en kwantitatiewe inname van diere
en die faktore wat dit belhvloed in verhouding tot hul behoeftes
sal 'n voorspelling van hul prestasies moontlik maak. Dit is
in hierdie verband waar daar 'n ernstige behoefte aan sinvolle
inligting bestaan. Inligting wat beskikbaar kan word met die
nuwere tegnieke wat vir die evaluering van die voedingswaarde
van weidings ontwikkel is.

Voedingsproewe met weidende herkouers

Die prestasie van diere bly steeds die mees betroubare maatstaf
van die voedingspotensiaal van enige weiding. Wanneer die
prestasie van die diere nie volgens verwagting is nie, beteken
dit dat daar iets skort met die voedingstofinname. Verskeie
faktore kan in die verband 'n rol speel.

Aangesien die direkte meting van weidinginname nie prakties
moontlik is nie, is metodes vir indirekte beraming ontwikkel.
Hierdie metodes is in detail bespreek deur Engels (1969) en
Engels (1972) vir gebruik onder Suid-Afrikaanse toestande. In-
direkte beraming van weidinginname berus op die volgende
vergelyking:

OMI (g/das) :
9o onverteerbaarheid van OM

X

I

waar OMI : organiese materiaal inname, en 9o onverteer-
baarheid : 100- 9o verteerbaarheid van OM. Die verteerbaar-
heid van die weiding word beraam vanaf die in vitro verteer-
baarheid van weidingsmateriaal wat met slukdermgefistuleerde
diere versamel is. Die misuitskeiding per eenheid tyd word direk
gemeet deur diere toe te rus met missakke. Waar dit prakties
nie moontlik is nie soos met weidende beeste of met vroulike
diere, word misuitskeiding indirek beraam met behulp van'n
onverteerbare eksterne indikator. Die indikator wat algemeen
vir di6 doel gebruik word is CrzOr. Met behulp van die
volgende vergelyking kan misuitskeiding dan beraam word:

DM uitgeskei (g/dat, : n

Deur van hierdie tegnieke gebruik te maak, is dit moontlik
om die voedingstofinname van herkouers te beraam. Kennis
aangaande die inname van die onderskeie voedingstowwe in
verhouding tot die dier se behoeftes, maak dit gevolglik
moontlik om die beperkende faktor te identifiseer en te kwan-
tifiseer. Dit behoort as basis te dien vir die voorsiening van
voedingstowwe wat in onvoldoende hoeveelhede ingeneem
word. Aanvulling van hierdie voedingstowwe kan dan gemaak
word ten einde vas te stel in watter mate die opheffing van
die tekort diereproduksie bevorder het.

Energiebehoeftes van weidende diere

Betreklik min inligting bestaan oor die energiebehoeftes van
weidende diere. Ten spyte van die ontwikkeling van tegnieke
vir die beraming daarvan, bestaan daar in Suid-Afrika prakties

geen inligting oor die energiebehoeftes van diere onder eksten-
siewe weidingstoestande nie. Oorsese ondersoeke in die ver-
band toon dat weidende skape enigiets tussen l0 en 100 9o
meer energie vir onderhoud benodig as kraalgevoerde diere
(Coop & Hill, 1962; Lambourne & Reardon, 1963; Grimes,
196f; Young & Corbett, 1968). Havstad & Malechek (1982)
het bevind dat die energiebehoeftes van weidende verse 46 Vo
ho€r was as die van verse onder ingekraalde toestande. In 'n

plaaslike studie het Engels QnD bevind dat die energiebehoef-
tes van jong groeiende Merinoskape op wintergraanweidings
48 0/o groter was as die van soortgelyke skape onder inge-
kraalde toestande. Alhoewel die energiebehoeftes van weidende
diere as gevolg van die direkte invloed van klimaat en die
afstande wat in die weiproses afgelO word, nooit konstant kan
wees nie, is inligting nietemin noodsaaklik vir die beraming
van die voedingspotensiaal van die weidings. Die hipotetiese
argument kom gevolglik na vore of die voedingspotensiaal van
die weidings werklik so laag is of is die behoeftes van die diere
veel ho6r as wat volgens voedingstandaarde aanvaar word.

Ontwikkeling von oonvullende voedingsproktyke

Suid-Afrika word beskou as 'n leier op die gebied van aan-
vullende voedingspraktyke. Wanneer daar gelet word op die
wetenskaplike basis waarop hierdie praktyke berus, is die uit-
eenlopendheid in die graad van sukses in die praktyk nie
werklik onverwags nie.

Aanvullende voedingspraktyke berus uitsluitlik op chemiese
ontledings van weidingsmateriaal wat met die hand versamel
is.'Aanvanklik was daar nie fout mee te vind nie omdat dit
die beste beskikbare metode was vir ondersoeke in die verband.
Die ontwikkeling van nuwere tegnieke en die toepassing daar-
van het byvoorbeeld aangetoon dat die chemiese samestelling
van weidingsmateriaal wat met die hand versamel is, hoege-
naamd nie verteenwoordigend van die weidende dier se dieet
is nie. Voorts het hierdie vroe€re studies kwalik die verskil in
selektiewe weigewoontes tussen beeste en skape in ag geneem.

Die toets van beginsels in konvensionele verteringsproewe
en die toepassing daarvan in die praktyk onder weidingstoes-
tande is met die huidige kennis tot ons beskikking, nie aan-
vaarbaar nie. Daar is ander faktore wat onder weidingstoestan-
de geld, soos byvoorbeeld die beskikbaarheid van materiaal.
Waar die weidende dier blootgestel word aan'n verskeidenheid
van plante sal hy sy voorkeure vir spesifieke plante en selfs
vir sekere gedeeltes van plante uitoefen in die weiproses. Die
moontlikheid om die keuse van plante deur die dier met behulp
van aanwllende voeding te verander, is baie twyfelagtig.

Die beginsels met betrekking tot aanvullende voeding moet
onder praktiese weidingstoestande bepaal word. Indien sekere
rnnn€rmes oor die voedingswaarde van'n weiding op'n lukraak
wyse gemaak word, is die kans op sukses baie gering. Die
resultate van Engels (ongepubliseerd) en die van De Waal
(1979) toon byvoorbeeld dat die ruproteieninhoud van veld-
weiding in die sentrale Oranje-Vrystaat selde daal tot by 'n

punt waar dit'n beperking op produksie van skape sal plaas.
De Waal (1983 persoonlike mededeling) het vervolgens
ruproteien- en energie-aanvullings aan lakterende Merino- en
Dorperooie gemaak. Hierdie aanvullings is via rumenkannules
daagliks voorsien teen verskillende peile en kombinasies van
ruproteien en energie. Selfs die hoogste peil van ruprotei'en,
naamlik 60 g ruprotei'enekwivalent en 2A0 emieliemeel per dag
per ooi, kon nie die massaverlies van die ooie voorkom nie.
Voorts kon daar nie'n voordelige invloed van die aanvullings
in die groei van die lammers waargeneem word nie. Die aflei-
ding moet dus hieruit gemaak word dat 'n realistiese aan-

vullende voedingsprogram aan lakterende ooie op Glen nie
werklik tot voordeel van die stelsel was nie. Indien groter aan-
vullings gemaak moes word, beteken dit dat daar op 'n kuns-
matige wyse geproduseer word.

In hierdie studies van De Waal (1983 persoonlike medede-
ling) is'n intensiewe studie ook gemaak van die NHrkonsen-
trasie in rumenvloeistof van daardie ooie wat geen ruprotei'en
of energie ontvang het nie. Hierdie waardes was feitlik deur-
geums tussen 2 en3 mgl100 m/ rumenvloeistof. 'n Waarde van
tussen 3 en 5 mgl100 mf rumenvloeistof word aanvaar as die
optimumpeil vir protei'ensintese deur die mikro-organismes.

Die resultate wat deur Engels en later deur De Waal in in-
tensiewe ondersoeke behaal is, word geensins hier aangehaal
om te bewys dat aanvullende voeding geen plek onder weidings
toestande het nie. So 'n gevolgtrekking sou om die minste te
s€, naref wees. Dit dui net daarop hoe belangrik dit is om die
beginsels met betrekking tot aanvullende voeding te bestudeer
onder omstandighede waar dit toepassing moet vind. Die op
merking word dikwels gemaak dat resultate wat by navorsings
inrigtings verkry word nie van toepassing is onder praktiese
boerderytoestande nie. Die enigste werklike verskil ten opsigte
van navorsingsinrigtings en produksie eenhede is gele€ in die
veldtoestand. Daarom is dit so belangrik dat in enige onder-
soek in verband met die voedingswaarde van veldweiding die
prosedures wat gevolg is duidelik beskryf moet word. In die
verband word veral gedink in terme van die botaniese samestel-
ling van die basale bedekking en die hoeveelheid materiaal tot
die dier se beskikking. 'n Gebrek aan betroubare tegnieke vir
'n vinnige en akkurate bepaling van die hoeveelheid materiaal
per eenheid oppervlakte onder veral ekstensiewe toestande, is
skynbaar 'n ernstige leemte in die verband. Inligting oor die
invloed van veebelading op die voedingswaarde van veldwei-
ding bestaan feitlik nie in Suid-Afrika nie. Die navorsingspro-
gram van Fourie (ongepubliseerQ by die Armoedsvlakte navor-
singstasie waar die voedingswaarde van veld en die produksie
van jong vleisbeeste teen verskillende veebeladings ondersoek
word, is lofwaardig. Die invloed van veebelading op dierepro-
duksie in terme van produksie per dier en per eenheid op-
pervlakte kan grafies as volg voorgestel word.

u""o*o"iliere/ha)

Figuur 2 Skematiese voorstelling van die verband tussen veebelading en
produksie per dier en produksie per eenheid oppervlakte.

Dit impliseer dat vanuit 'n veekundige oogpunt 'n veebela-
ding toegepas moet word wat maksimum produksie per een-
heid oppervlakte nastreef. Hierdie punt mag egter 'n veebela-
ding verteenwoordig wat oor die langtermyn die vernietiging
van die veldweiding tot gevolg sal h0. Vanuit 'n weidingsoog-
punt is hierdie veebelading dus onaanvaarbaar omdat dit nie

die behoeftes van die weiding in ag neem nie. Weer eens toon
dit die gesamentlike belange van die veekundige en weidingkun-
dige in voedingsnavorsing onder weidingstoestande.

Gevolgtrekking

By wyse van gevolgtrekking kan dit gestel word dat groot in-
sette gemaak is vir die ontwikkeling van maatstawwe vir die
potensi€le inname van weidings deur herkouers. Vir die ak-
kurate evaluering van die voedingspotensiaal van enige weiding
is daar geen bevredigende alternatief vir waarnemings met die
weidende dier self nie. Slegs die weidende herkouer is in staat
om te reageer op al die fisiese eienskappe van 'n weiding wat
inname beheer. Hierdie eienskappe is nog nie gadentifiseer en
gekwantifiseer nie. Betroubare voorspellings oor die voedings-
potensiaal van weidings sal eers hierna gemaak kan word.

Summary
Native pasture is still the main source of feed supply for the
sheep and beef cattle industries. Apparently an inadequate in-
take of digestible nutrients puts a limitation on animal pro-
duction. Due to the seasonal pattern in rainfall any animal
production system should take into account not only the needs
of the animal but those of the plants as well. This is where
the animal scientist and pasture scientist will have to join forces
in research programmes.

Information on the chemical composition of South African
native pastures is given. Unfortunately the chemical analyses
were done on samples of plant material collected manually.
The shortcomings of such a practice are discussed. Very limited
information on intake of digestible nutrients by grazng
ruminants utilizing the pasture is available.

The relationship between selective grazrng behaviour and
feed intake is discussed. Normally it is possible to explain the
unacceptability of individual plants on the basis of specific
chemical substances or surface characteristics. However, much
less is known of the characteristics of plants which make them
highly acceptable.

Availability of pasture and its influence of feed consump-
tion is discussed. An increase in intake with an increase in
pasture availability is possibly the result of the greatest ease
of harvesting the material and the opportunity for selection
giving rise to a higher concentration of nutrient intake in the
diet.

The perfonnance of animals utilizing a pasture still remains
the most reliable indication of its potential. When performance
is unsatisfactory an estimation of digestible nutrients under
graz;r:rgconditions becomes necessa-ry. Some of the techniques
for estimating feed intake of grazing ruminants are discussed
briefly. Only with information on intake of digestible nutrients
in relation to the needs of the granng animal it is possible to
develop sound supplementary feeding strategies.

